
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
------------------------------------------------------------------------------------------------------

 
Հայաստանի Հանրապետության կառավարությունը որոշում է.

1.  Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման մեջ կատարել փոփոխություն` համաձայն հավելվածի:
2. Հայաստանի Հանրապետության կառավարության 2013 թվականի հոկտեմբերի  31-ի «Հայաստանի Հանրապետության  կառավարության  2012  թվականի դեկտեմբերի  20-ի N1616-Ն  որոշման  մեջ  փոփոխություն և լրացումներ կատարելու, Հայաստանի Հանրապետության բնա​պահ​պանության նախարարությանը գումար հատկացնելու և գնման գործընթացը կազմակերպելու մասին» N1233-Ն որոշման մեջ կատարել հետևյալ փոփոխությունը  և  լրացումը.  
1) որոշման 1-ին կետի 1-ին և 2-րդ ենթակետերը, 4-րդ կետի 2-րդ և 3-րդ ենթակետերը «ինքնաշատրվանող» բառից հետո լրացնել «և բացասական մակարդակով» բառերով,

2) որոշման 3.1 կետի 3-րդ ենթակետում «2014թ դեկտեմբերի 25» բառերը փոխարինել «2015թ դեկտեմբերի 25» բառերով,
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	                                                                                                                                                                                                            Հավելված
Հայաստանի Հանրապետության 

կառավարության 2013 

թվականի հոկտեմբերի 31-ի
 N 1233-ն որոշման մեջ 

փոփոխություն եվ լրացում
 կատարելու մասին
-------------------- 2015թ N ---

որոշման նախագծի




 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ N 11 ՀԱՎԵԼՎԱԾԻ N 11.13 ԱՂՅՈՒՍԱԿՈՒՄ (ԱՎԵԼԱՑՈՒՄՆԵՐԸ ՆՇՎԱԾ ԵՆ ԴՐԱԿԱՆ ՆՇԱՆՈՎ) ԿԱՏԱՐՎՈՂ ՓՈՓՈԽՈՒԹՅՈՒՆՆԵՐԸ
	Չափորոշիչներ
	Ոչ ֆինանսական ցուցանիշներ
	Ֆինանսական ցուցանիշներ

	
	տարի
	տարի

	ՄԱՍ Գ: Նախարարի պատասխանատվության ներքո իրականացվող քաղաքականության միջոցառումների և ֆինանսական կառավարման արդյունքների ցուցանիշների փոփոխություն

	1.Քաղաքականության միջոցառումներ

	1.1. Ծառայություններ

	Ծրագրային դասիչը
	Մատուցվող ծառայության անվանումը
ՀՀ Արարատի և Արմավիրի մարզերում գոյություն ունեցող` ապօրինի շահագործվող, ինքնաշատրվանող և բացասական մակարդակով հորերի լուծարման ծառայություններ

	1016
	ԱԾ 04
	Նկարագրությունը

	 
	 
	ՀՀ Արարատի և Արմավիրի մարզերում գոյություն ունեցող` ապօրինի շահագործվող, ինքնաշատրվանող և բացասական մակարդակով հորերի լուծարման աշխատանքների իրականացում

	Քանակական
	<<լուծարված հորերի քանակը-43,  կոնսերվացված հորերի քանակը - 36 , նախատեսվող լուծարման ենթակա հորերի  քանակը  մոտ 4 , կոնսերվացման ենթական հորերի քանակը մոտ 4-6 >>

	Որակական
	Մշակված չէ

	Ժամկետայնության
	Ֆինանսավորումն ստանալուց հետո եռամսյա ժամկետում:

	Մատուցվող ծառայության վրա կատարվող ծախսը (հազ. դրամ)
	X
	107,497.4

	Ծրագիրը (ծրագրերը), որի (որոնց) շրջանակներում իրականացվում է քաղաքականության միջոցառումը

	1016 Շրջակա միջավայրի պահպանության, մոնիթորինգի և տեղեկատվական վերլուծական ծառայություններ

	Վերջնական արդյունքի նկարագրությունը

	Շրջակա միջավայրի պահպանություն, բնապահպանության ոլորտում համակարգչային ցանցի և տվյալների բազայի ստեղծում և պահպանում, մոնիթորինգի արդյունքում խախտումների գրանցում

	Ծառայություն մատուցողի (մատուցողների) անվանումը(անվանումները) 
Համաձայն «Գնումների մասին» ՀՀ օրենքի ընտրված կազմակերպություններ


                                                     ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԵՎ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը
ՀՀ ստորերկրյա ջրային ռեսուրսների ավելի քան 50% կենտրոնացված է Արարատյան արտեզյան ավազանում և ունի կարևոր նշանակություն Արմավիրի և Արարատի մարզերի տնտեսական զարգացման համար:

Մինչ օրս կատարված լուծարման և կոնսերվացման աշխատանքների հետևանքով արձանագրված  արդյունքներով նկատվում են ստորերկրյա ջրերի մակարդակի աստիճանաբար բարձրացում, համապատասխան  որակական և քանական դրական  փոփոխություններով: 

Ժամանակի սղության պատճառով Արարատյան արտեզյան ավազանում  2014թ. հնարավոր  չէր  ամբողջությամբ հայտնաբերել  լուծարման և կոնսերվացման  ենթակա  ապօրինի  շահագործվող և չշահագործվող  բոլոր հորատանցքերը: Այդ պատճառով էլ անհրաժեշտություն առաջացավ կազմելու <<Հայաստանի Հանրապետության կառավարության 2013 թվականի հոկտեմբերի 31-ի N1233-Ն որոշման մեջ փոփոխություն և լրացում կատարելու մասին>> ՀՀ կառավարության  որոշման նախագիծը, որտեղ առաջարկվում է աշխատանքների կատարման ժամկետը երկարաձգել  մինչև 2015թ. դեկտեմբերի 25-ը:
Ընթացիկ իրավիճակը և խնդիրները

2013 թվականի դեկտեմբերի 19-ի <<Հայաստանի Հանրապետության կառավարության 2013 թվականի հոկտեմբերի 31-ի N 1233-Ն որոշման մեջ փոփոխություններ և լրացումներ կատարելու մասին>> N 1415-Ն որոշման 1-ին կետի  համաձայն  ՀՀ բնապահպանության նախարարությանը հատկացված 107497,4 հազ. դրամից  4.926,0 հազ. դրամը (բյուջետային ծախսերի տնտեսագիտական դասակարգման «Այլ ծախսեր» հոդվածով)` ծախսվել է Հայաստանի Հանրապետության Արարատի և Արմավիրի մարզերում գոյություն ունեցող ձկնաբուծության զարգացման նպատակով կամ համայքներին պատկանող` ապօրինի շահագործվող, ինքնաշատրվանող հորերի լուծարման կամ կոնսերվացման համար, իսկ 102.571,4 հազ. դրամը ՀՀ Արարատի և Արմավիրի մարզերում գոյություն ունեցող ձկնաբուծության զարգացման նպատակով կամ համայքներին պատկանող` ապօրինի շահագործվող, ինքնաշատրվանող հորերի լուծարման կամ կոնսերվացման աշխատանքների իրականացման նպատակով հատկացվել է «Հիդրոերկրաբանական մոնիթորինգի կենտրոն» պետական ոչ առևտրային կազմակերպությանը:  

Դրամաշնորհի  շրջանակներում   մինչև 2014 թ դեկտեմբերի 30-ը ՀՀ Արարատի և Արմավիրի մարզերում լուծարվել  է  43  և կոնսերվացվել  36   հորատանցք, ինչի  համար ծախսվել է 92598.6  հազ. դրամ:

Ծրագրի շրջանակներում կատարվող աշխատանքների համար հատկացված գումարի  մնացորդը կազմում է 9972.8 հազ. դրամ: 
Լուծարման  կամ  կոնսերվացման  ենթակա  հորատանցքերը բնորոշվում են ճնշումային ջրերի դրական (շատրվանող) և բացասական մակարդակներով: Բացասական մակարդակով հորատանցերի մեծ մասը ապօրինի կերպով օգտագործվում են պոմպերի օգնությամբ: Չօգտագործվող ջրերի բացասական մակարդակով հորատանցքերը լցվում են տարատեսակ պինդ և հեղուկ թափոններով և աղտոտում ջրատար հորիզոնները (ջրատար ապարները և ջրերը): Արդյունքնում բարձրանում են ջրերի ընդհանուր հանքայնացումը, կոշտությունը, աղտոտող և թունավոր բաղադրիչների պարունակությունը, որի հետևանքով  ջրերը  դառնում են ոչ պիտանի խմելու կամ տնտեսական այլ նպատակներով օգտագործելու համար: Ստորերկրյա ջրերի աղտոտումը իրենից ներկայացնում է ավելի մեծ վտանգ, քան դրանց սպառումը: Աղտոտված ջրատար ապարները չեն մաքրվում տասնյակ տարիների ընթացքում, որի պատճառով աղտոտված են մնում նաև ջրերը:

            Մնացորդային գումարի  շրջանակներում մինչև 2015 թ. դեկտեմբերի 25-ը նախատեսվում է լուծարել  մոտ 4 և կոնսերվացնել 4-6 հորատանցք:

Տվյալ բնագավառում իրականացվող քաղաքականությունը

Մշակվում են տարբեր միջոցառումներ, կատարվում համապատասխան առաջարկություններ, որոնք կարող են նպաստել Արարատի և Արմավիրի մարզերում ստորերկրյա ջրային ռեսուրսների ռացիոնալ օգտագործմանը:
Կարգավորման նպատակը և բնույթը

Որոշման նախագծի ընդունման նպատակն է Արարատի և Արմավիրի մարզերում ստորերկրյա ջրային ռեսուրսների ռացիոնալ օգտագործումը, ինչպես նաև ապագա սերունդների կայուն զարգացումը ապահովելու համար որակի և քանակի պահպանումը: Ներկայումս  առկա են մի շարք չշահագործվող (տիրազուրկ)  և ապօրինի շահագործվող  հորատանցքեր,   որոնք նպաստում են ստորերկրյա  ջրերի սպառմանը և աղտոտմանը: Տեխնիկապես բավարար  վիճակում  գտվող  հորերը անհրաժեշտ է կոնսերվացնել  հետագա օգտագործման համար, իսկ անմխիթար վիճակում գտնվողներ հորերը՝  լուծարել:  Կոնսերվացումը և լուծարումը պետք է կատարվի սահմանված կարգով:

Ակնկալվող արդյունքը

Հրատապ կարևոր է շարունակել ՀՀ կառավարության 2014 թվականի ապրիլի 3-ի N340-Ն որոշման պահանջները՝ Արարատի և Արմավիրի մարզերում շատրվանող և բացասական մակարդակով բազմաթիվ հորերի կոնսերվացման և լուծարման աշխատանքները:

Բացասական մակարդակով բազմաթիվ հորատանցքեր նախկինում եղել են շատրվանող: Ստորերկրյա ջրերի մակարդակի իջեցման պատճառով հորատանցքերի մի մասը լքվել են, իսկ որոշները շարունակում են օգտագործվել ապօրինաբար՝ պոմպերի օգնությամբ: Առաջարկվող  միջոցառումները  կնպաստեն ստորերկրյա ջրերի  պահպանմանը սպառումից և աղտոտումից նպաստելով  դրանց ռացիոնալ  կատավարմանը և օգտագործմանը:

ՏԵՂԵԿԱՆՔ 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության  2013 թվականի հոկտեմբերի 31-ի N1233-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումն ընդունելու կապակցությամբ այլ իրավական ակտերի ընդունման կամ դրանցում փոփոխությունների կատարման անհրաժեշտությունը բացակայում է:

ՏԵՂԵԿԱՆՔ 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ
«Հայաստանի Հանրապետության կառավարության  2013 թվականի հոկտեմբերի 31-ի N1233-Ն որոշման մեջ փոփոխություն  և լրացում  կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ 3
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԻ ԵՎ ԱՆՁԱՆՑ ՎԵՐԱԲԵՐՅԱԼ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ՄԱՍԻՆ
Ներգրավված ինստիտուտները և անձինք

Նախագիծը մշակվել է ՀՀ բնապահպանության նախարարության <<Հիդրոերկրաբանական մոնիթորինգի կենտրոն >> ՊՈԱԿ-ի աշխատակիցների կողմից:























































































































































